
Sambil kata begitoe, Djambroet toedjoeken betoel-betoel matanja pada Bok-hiang. Gadis itoe tida berkata soeatoe apa lagi. Ia toendoek mendjait, tapi dari roepanja bisa ternjata, jang ia ada merasa koerang laloewasa mendenger itoe nama Koei-tjoan dioetjapken.

Meliat itoe, piara'annja Boen-san lantas berkata dalem hati dengen bersoerak:

„Sekarang kaloe goea bisa belok-belokin perka-tahan, tentoe sekali ini nona manis lantas kenah kadjebak."

Sasoeda berdiam samantara lamanja, Bok-hiang laloe berkata:

„Eh, bi Djambroet, apa neh boleh makan koewe-koewe, engga aha?"

„Koewe-koewe si masa kanapa, tapi lebi baek djangan kasi jang terlaloe njelap-njelap, sebab itoe bisa timboelin nak."

Bok-hiang tinggal berdiam lagi sakean lama, hingga Djambroet djadi kapaksa berkata poelah:

„Ini bebrapa malem boleh banjak sadja orang jang dateng ngobrol di roemah saia: kaloe engga dia tentoe dia; apa na Bok-hiang engga dapet denger? Tapi masa ja!-kadang-kadang riboet sampe seperti orang mengklai."

„Mending sempat dengerin segala begitoen, orang kata samalem saia sampe rasanja kliwat kesel liatin neh menggelisa adja."

